
Mes moi húmido e temperaturas normais. 

1 INTRODUCIÓN 

 

Neste informe considérase o período climático de referencia 1981-2010. Así, as anomalías 

calculadas nas táboas, mapas e gráficos, e percentiles calcúlanse con respecto a este período 

de referencia.  

Para caracterizar o mes en función da temperatura considéranse os seguintes criterios: 

 

Percentil Categoría 

< mínimo en 1981-2010 Extremadamente frío 

Entre 5% e 20% Moi frío 

Entre 20% e 40% Frío 

Entre 40% e 60% Normal 

Entre 60% e 80% Cálido 

Entre 80% e 95% Moi cálido 

>máximo en 1981-2010 Extremadamente cálido. 

Táboa 0.1. Cualificación do mes en función da temperatura. 

 

Para caracterizar o mes en función da precipitación considéranse os seguintes criterios: 

 

Percentil Categoría 

< mínimo en 1981-2010 Extremadamente seco 

Entre 5% e 20% Moi seco 

Entre 20% e 40% Seco 

Entre 40% e 60% Normal 

Entre 60% e 80% Húmido 

Entre 80% e 95% Moi Húmido 

>máximo en 1981-2010 Extremadamente Húmido. 

Táboa 0.2. Cualificación do mes en función da precipitación. 

2 DESCRICIÓN SINÓPTICA DO MES 

O mes de novembro quedou caracterizado polo predominio de situacións atmosféricas de 

inestabilidade ocasionadas pola presenza de borrascas circulando polo Atlántico norte. Estas 

situacións deixan ambientes de moita humidade e chuvias, pero ventos do suroeste con 

temperatura suave. Isto explica que o mes resultase húmido, pero con temperaturas normais 

para a época do ano, ou mesmo superiores.  

Así, comezamos o mes nunha situación intermedia os dous primeiros días, que deixaba 

algunhas precipitacións débiles en moitos puntos da Comunidade. O día 3 as altas presións 

achegaban estabilidade, polo que a xornada foi de tempo seco, por momentos soleado. Pero 

este predominio foi moi transitorio, posto que o día 4 unha fronte atravesaba Galicia, 

deixando chuvia, por momentos persistentes e de intensidade xeneralizada.  Esta situación 

volveu a repetirse na xornada do día 5, cando o paso de novas frontes frías deixaba 

cantidades de precipitación moi apreciable en toda Galicia, con baixada de temperatura e 

neve nas zonas altas.  

A situación aínda empeorou coa chegada da borrasca Beatríz, que deixaba un día de 

temporal, tanto de vento como de chuvia. O día 7 quedamos na zona de chuvascos, con 

tempo máis tranquilo que na xornada anterior, pero a borrasca Beatríz afectounos 

novamente o día 8 cunha xornada de vento e chuvia que afectaba máis ás comarcas 

atlánticas. O mal tempo continuaba ao día seguinte, cunha nova borrasca profunda que 

xunto cun río atmosférico deixaba un día desapracible de vento e chuvia en toda Galicia.  

Durante a fin de semana do 10 e 11 Galicia continuou baixo a influencia das baixas presións 

e os ventos do suroeste, de forma que as características de humidade, ceos grises, chuvias e 

temperaturas suaves, continuaron durante estes días.  

O día 12 foi unha xornada de transición, na que as altas presións foron entrando na 

Comunidade, desprazando as borrascas cara ao Atlántico. Isto fixo que entre os días 13 e 17 

quedásemos nunha situación de máis estabilidade, pero sobre todo cun corredor de isóbaras 

que achegada aire cálido. Deste xeito tivemos xornadas de ceo parcialmente anubrado, con 

nubes de tipo medio e alto; soamente nas zonas máis expostas ao vento do sur chegaron 

algunhas nubes baixas e mesmo algunha chuvia débil. As temperaturas foron elevadas por 

mor da presenza de aire cálido, acadándose valores superiores aos 20ºC, principalmente nas 

xornadas do 15 e o 16.  

O día 18 a borrasca do Atlántico foise desprazando cara á península Ibérica, aumentando a 

inestabilidade. Tivemos algún chuvascos, que non foron especialmente intensos, agás un 

deles, que de xeito illado deixaba chuvias de carácter torrencial no norte de Lugo durante as 

últimas horas do día.  

Durante a seguinte semana, entre o 19 e o 24, as baixas presións mantivéronse preto de 

Galicia, aportando inestabilidade, polo que o tempo foi moi inseguro e cambiante, con 

momentos tranquilos alternando con outros de chuvasco. As temperaturas foron en descenso 

durante ese período, polo que os chuvascos foron de neve nas zonas altas da Comunidade. A 

xornada do 25 quedou determinada pola chegada nas últimas horas dunha fronte moi activa, 

que deixaba chuvia intensa e ventadas fortes do noroeste especialmente nas áreas atlánticas.  

A derradeira semana do mes quedou marcada polo achegamento da borrasca Diana, que se 

movía entre o norte de Azores e Irlanda, tendo o seu máximo achegamento entre os días 28 

e 29, cando as chuvias e os ventos intensos do suroeste foron xeneralizados. 

3 RESUMO CLIMATOLÓXICO NAS PRINCIPAIS CIDADES DE GALICIA. 
 

Compáranse os valores rexistrados no mes en curso nas estacións da rede meteorolóxica de 

MeteoGalicia (A Coruña-Torre de Hércules (CTH), Santiago-EOAS, Campus Lugo, 

Lourizán e Ourense) cos valores climáticos, no período 1981-2010, para ese mes, obtidos a 

partir da serie histórica máis próxima (A Coruña-Estación Completa (CEC) / Santiago-

Astronómico / Lugo-Fingoi / Ourense-granxa, estacións da AEMET e Lourizán, de 

MeteoGalicia).  

Debido á localización das estacións meteorolóxicas da cidade de A Coruña, CTH (costeira) 

e CEC (urbana), o comportamento en canto á temperatura difire en determinadas situacións 

meteorolóxicas, polo que na táboa de A Coruña inclúense os datos de ambas estacións e se 

compara a estación CEC contra si mesma no período de referencia climático 1981-2010. 

O valor climático corresponde á media destes 30 anos para o mes considerado. Móstranse 

tamén os valores extremos da serie e o ano no que se acadaron. No caso das temperaturas 

máximas (mínimas) absolutas, móstrase o valor máximo (mínimo) da serie histórica 

mensual e a data na que se acadou. As temperaturas danse en ºC e as precipitacións en mm 

(ou L/m
2
). O número de días de chuvia corresponde á suma dos días nos que a precipitación 

rexistrada é igual ou superior a 1 mm. 

A CORUÑA      

  
NOVEMBRO 

2018 
CTH/CEC 

VALORES 
CLIMÁTICOS

*
 

valor máximo 
da serie

*
 

valor mínimo  
da serie

*
 

 
 

Tª media 13.3/13.2 13.2 15.7 (2015) 10.8 (1966) 

 
 

Tª mínima media 10.7/10.6  10.5 13.2 (2015) 7.9 (1956) 

 
 

Tª mínima absoluta 6.3/6.5 (día 25) 2.6 (29/11/2010)   

 Tª mínima máis alta 13.7/13.9 (día 2/16) 19.1 (06/11/2015)   

 
 

Tª máxima media 16.0/15.8 15.9 19.7 (1947) 13.1 (1966) 

 
 

Tª máxima absoluta 22.8/21.9 (día 16) 25.0 (07/11/2003)   

 Tª máxima máis baixa 17.8/11.3 (día 25) 8.4 (29/11/1969)   

 
 

Precipitación acumulada 244 116-149 297 (2003) 2 (1981) 

 
 
D²as de chuvia (Ó1mm) 18 14 28 (1935) 1 (1981) 

Comentario: Mes normal en canto a temperaturas. 

A chuvia rexistrada foi moi superior ao rango de valores normais, polo que o mes considérase moi 
húmido. O número de días de chuvia foi superior ao agardado. 
. 
* Valores climáticos 1981-2010.  Precipitación:1931-2018   Temperatura: 1948-2018 

 
 
 
SANTIAGO 

 
 
 

  

 

 
NOVEMBRO 

2018 
VALORES 

CLIMÁTICOS
*
 

valor máximo 
da serie

*
 

valor mínimo  
da serie

*
 

 
 

Tª media 11.2 11.5 14.5 (1983) 9.8 (2010) 

 
 

Tª mínima media 8.0 7.8 11.0 (1983) 6.0 (2010) 

 
 

Tª mínima absoluta 1.9 (día 25) -3.0 (29/11/2010)   

 Tª mínima máis alta 11.8 (día 2) 17.0 (07/11/1985)   

 
 

Tª máxima media 14.4 15.1 17.9 (1983) 13.5 (2010) 

 
 

Tª máxima absoluta 21.0 (día 16) 24.7 (07/11/2003)   

 Tª máxima máis baixa 9.7 (día 25) 5.5 (26/11/1985)   

 
 

Precipitación acumulada 379 172-251 475 (2000) 16 (2001) 

 
 

Días de chuvia (Ó1mm) 21 16 26 (2000) 3 (2001) 

Comentario: Mes normal para a temperatura media, lixeiramente frío para as máximas e 
lixeiramente cálido para as mínimas. 

Mes moi húmido  e o número de días de chuvia por riba do agardado. 
 
  

* Valores climáticos 1982-2010. Precipitación:1982-2018.  Temperatura: 1982-2018 

LUGO     

 
NOVEMBRO 

2018 
VALORES 

CLIMÁTICOS
*
 

valor máximo 
da serie

*
 

valor mínimo  
da serie

*
 

 
 

Tª media 9.4 9.2 11.8 (1992) 7.5 (2001) 

 
 

Tª mínima media 5.1 5.2 8.7 (1992) 2.2 (2007) 

 
 

Tª mínima absoluta 1.4 (día 14) -6.4 (17/11/2007)   

 Tª mínima máis alta 11.0 (día 2) 17.0 (07/11/1985)   

 
 

Tª máxima media 13.7  13.1 16.4 (2015) 11.3 (2008) 

 
 

Tª máxima absoluta 20.7 (día 16) 23.2 (08/11/2015)   

 Tª máxima máis baixa 8.1 (día 13) 4.0 (29/11/2008)   

 
 

Precipitación acumulada 162 96-118 288 (2000) 2 (1981) 

 
 
D²as de chuvia (Ó1mm) 19 12 26 (2000) 1 (1981) 

Comentario: Temperaturas medias e mínimas normais e as máximas lixeiramente cálidas. 

A chuvia rexistrada foi superior ao rango de valores normais, polo que o mes considérase húmido. 
Isto tamén se reflicte no número de días de chuvia, o cal é superior ao valor climático agardado. 
 
 * Valores climáticos 1981-2010. Precipitación:1981-2018.  Temperatura: 1981-2018 
 
 
 
 

   

PONTEVEDRA (LOURIZÁN)    

 
NOVEMBRO 

2018 
VALORES 

CLIMÁTICOS
*
 

valor máximo 
da serie

*
 

valor mínimo  
da serie

*
 

 
 

Tª media 12.4 12.2 14.8 (2006) 9.9 (1966) 

 
 

Tª mínima media 9.1 7.7 10.6 (2006) 4.5 (1971) 

 
 

Tª mínima absoluta 3.4 (día 25) -1.5 (30/11/1963)   

 Tª mínima máis alta 13.9 (día 10) 17.8 (02/11/2002)   

 
 

Tª máxima media 15.6 16.7 19.9 (1981) 14.6 (1976) 

 
 

Tª máxima absoluta 21.4 (día 16) 26.3 (02/11/1987)   

 Tª máxima máis baixa 11.6 (día 25) 7.4 (30/11/2008)   

 
 

Precipitación acumulada 326 164-269 480 (1997) 1 (2001) 

 
 
D²as de chuvia (Ó1mm) 20 14 25 (2009) 0 (2001) 

Comentario: Mes con temperaturas medias normais, pero con valores máximos lixeiramente por debaixo 
do normal e mínimas por riba.  

A chuvia foi superior ao valor climático, polo que o mes resultou ser húmido. Deste xeito, o número de 
días de chuvia tamén é superior ao agardado.  

 
 

* Valores climáticos 1981-2010. Precipitación:1958-2018. Temperatura: 1958-2018 



 

 

 
Resumo do Informe climatolóxico novembro 2018 

 

  

  Páxina 9 de 16 

 

 
OURENSE 

    

 
NOVEMBRO 

2018 
VALORES 

CLIMÁTICOS
*
 

valor máximo 
da serie

*
 

valor mínimo  
da serie

*
 

 
 

Tª media 11.5 11.1 13.9 (1983) 9.1 (2001) 

 
 

Tª mínima media 7.1 6.3 9.5 (1983) 1.6 (2007) 

 
 

Tª mínima absoluta 3.2 (día 25) -6.8 (24/11/1988)   

 Tª mínima máis alta 12.9 (día 10) 17.8 (07/11/1985)   

 
 

Tª máxima media 15.9 15.9 18.2 (2006) 13.3 (1980) 

 
 

Tª máxima absoluta 21.9 (día 15) 26.1 (07/11/2015)   

 Tª máxima máis baixa 11.8 (día 25) 3.8 (29/11/1990)   

 
 

Precipitación acumulada 175 76-113 240 (1997) 0 (1981) 

 
 
D²as de chuvia (Ó1mm) 18 11 24 (1997) 0 (1981) 

Comentario: Mes normal para as temperaturas máximas e lixeiramente cálido para as medias e mínimas. 

En canto á precipitación, resultou ser un mes moi húmido e o número de días de chuvia por riba do 
agardado. 
 
 
* Valores climáticos 1981-2010. Precipitación:1973-2018. Temperatura: 1972-2018 

4 TEMPERATURA 

As temperaturas medias foron moi próximas ás normais desta época do ano, xa que os 

ventos do suroeste que prevaleceron en moitas xornadas achegaban aire temperado, aínda 

que a presenza de nubes e chuvias abundantes non deixaba que houbese grandes oscilacións. 

Estas situacións estiveron puntuadas con algunha entrada de aire frío. 

 

4.1. Temperatura media das máximas. 

 

 

Figura 1: Mapa de temperatura media das máximas do mes de novembro de 2018. 

 

O valor medio das temperaturas máximas no mes de setembro para Galicia, a partir dos 

valores do mapa, foi de 12.7 ºC. Os valores máis baixos rexistráronse principalmente zonas 



 

 

 
Resumo do Informe climatolóxico novembro 2018 

 

  

  Páxina 11 de 16 

 

montañosas das provincias de Lugo e Ourense, con valores entorno aos 6 ºC. Por outra 

banda os valores máis altos déronse principalmente na comarca do Ribeiro, Baixo Miño e 

ría de Vigo, con valores ao redor dos 16 ºC. 

 

4.2. Temperatura media das mínimas. 

O valor medio das temperaturas mínimas no mes de setembro para o territorio galego foi de 

6.2 ºC, sendo os valores máis baixos os rexistrados en áreas da comarca da Limia e nas 

zonas máis altas de Lugo e Ourense, onde se acadaron valores ao redor de 1ºC. Os valores 

máis altos déronse principalmente nas áreas costeiras das Rías Baixas e entorno a cidade de 

A Coruña, con valores entre 10ºC e 11 ºC. 

 

Figura 2: Mapa de temperatura media das mínimas do mes de novembro de 2018. 

4.3. Anomalía de temperatura media con respecto ao período 1981-2010. 

 

A anomalía da temperatura media no conxunto de Galicia neste mes de novembro, tendo en 

conta a media dos valores do mapa, foi de +0.2ºC, é dicir, temperaturas medias en xeral no 

rango dos valores medios para este mes. 

 

 

 

Figura 3: Mapa de anomalía de temperatura media (ºC) de novembro respecto ao período 1981-2010. 

5 PRECIPITACIÓN 

As chuvias foron máis abundantes do normal nun mes de por si caracterizado na 

climatoloxía pola alta pluviosidade. A continua pasada de frontes activas asociadas a 

borrascas que circulaban polo Atlántico norte, deixou cantidades de chuvia superiores ao 

normal e tamén máis xornadas de chuvia. 

 

5.1. Precipitación acumulada mensual novembro 2018 

 

 

Figura 4: Mapa de precipitación acumulada no mes de novembro de 2018. 

 

 


